
PWRPAS YR ADRODDIAD  

1. Cynnig diweddariad i'r Aelodau am y themâu allweddol sy'n dod i'r amlwg 

o'r rhaglen ymgynghori sy'n cynnwys y cyhoedd, staff a sefydliadau partner 

ar Adolygiad Darpariaeth Frys Awdurdod Tân ac Achub Gogledd Cymru a 

gynhaliwyd rhwng 21ain Gorffennaf 2023 a 30ain Medi 2023.   

CRYNODEB GWEITHREDOL 

2. Nod yr adroddiad hwn yw rhoi gwybodaeth i'r Awdurdod am y themâu 

allweddol a nodwyd fel rhan o'r ymgynghoriad ar ddyfodol darpariaeth frys 

yng ngogledd Cymru, i gynorthwyo'r Aelodau i wneud penderfyniadau cyn 

pennu'r gyllideb ar gyfer 2024/25.  

 

3. Ar 21 Gorffennaf 2023, lansiodd yr Awdurdod Tân ac Achub Gogledd Cymru 

(Yr Awdurdod) ymgynghoriad cyhoeddus i gasglu adborth gan y rhai sy'n 

byw, gweithio a theithio yn y rhanbarth ynghylch darparu gwasanaethau 

darpariaeth frys yng nogledd Cymru yn y dyfodol, yn dilyn cytundeb yng 

nghyfarfod llawn yr Awdurdod Tân ar 17 Gorffennaf 2023.  

 

4. Roedd yr ymgynghoriad cyhoeddus ar agor rhwng 21 Gorffennaf 2023 a 30 

Medi 2023, ar ôl cael ei ymestyn o'i ddyddiad cau gwreiddiol, sef 22 Medi 

2023. Roedd yr estyniad yn caniatáu cyfleoedd ymgysylltu ychwanegol 

gyda phobl ifanc, grwpiau cydraddoldeb, amrywiaeth a chynhwysiant, ac i 

sefydliadau eraill ymateb yn dilyn gwyliau'r haf.   

 

  



5. Ar ddiwedd yr ymgynghoriad ar 30 Medi 2023, derbyniwyd 1500 o 

ymatebion drwy'r holiadur ar-lein. Derbyniwyd 226 o holiaduron papur hefyd. 

Cynhaliwyd 17 o ddigwyddiadau ymgysylltu â'r gymuned ar draws y 

rhanbarth yn ogystal â 17 o gyfarfodydd gyda grwpiau cydraddoldeb, 

amrywiaeth a chynhwysiant yn ogystal ag ymgysylltu â chynghorwyr 

gogledd Cymru, Prif Weithredwyr, Aelodau Senedd Cymru ac Aelodau 

Senedd y DU.  Darparwyd rhaglen gynhwysfawr o ymweliadau ymgysylltu â 

staff gorsafoedd tân ac adrannau hefyd ar draws Gwasanaeth Tân ac 

Achub Gogledd Cymru (y Gwasanaeth).   

 

6. Mae’r ymgynghoriad yn dangos gwrthodiad clir o opsiynau 2 (63% yn 

anghytuno) a 3 (93% yn anghytuno). Mae barn gyhoeddus glir mai opsiwn 1 

sy’n cael ei ffafrio (68% yn cytuno). Er bod yna gefnogaeth dros opsiwn un, 

roedd yr ymatebion yn tynnu sylw at fesurau eraill efallai dylai’r Awdurdod 

eu hystyried gan gynnwys cyfleoedd am dwf. 

 

7. Ar y 5 Hydref 2023 bu i’r Gweithgor yr Adolygiad o’r Ddarpariaeth Frys 

gyfarfod a chafwyd eu hatgoffa o amcanion yr ymgynghoriad, y meini 

prawf gwerthuso (ym mharagraff 17 o’r papur hwn) a chanfyddiadau’r 

ymgynghoriad. 

 

8. Ar sail amcan yr Adolygiad o’r Ddarpariaeth Frys, y meini prawf gwerthuso, 

canfyddiadau’r ymgynghoriad, yn y cyfarfod hwn, mae’r gweithgor yn 

awgrymu bod swyddogion yn parhau i weithio ar amrywiadau o opsiwn 1 

gan gynnwys asesiad effaith ar gydraddoldeb wedi ei diweddaru. Hefyd, 

gofynnodd y Gweithgor am waith pellach mewn perthynas â’r materion a 

godwyd yn yr ymatebion i’r ymgynghoriad a fydd hyn yn cael ei gefnogi 

drwy waith Gweithgor Craffu’r Gyllideb. 

 

9. Mae’r Gweithgor yn awgrymu’n bellach bod Swyddogion yn rhoi’r gorau i 

weithio ar opsiynau 2 a 3 o’r Adolygiad o’r Ddarpariaeth Frys ar sail y barn a 

dderbyniwyd gan y cyhoedd sydd wedi’i amlinellu o fewn yr adroddiad yr 

ymgynghoriad. 

 

  



ARGYMHELLIAD 

10. Gofynnir i'r Aelodau: 

 

i) Nodi'r ystod gynhwysfawr o weithgareddau ymgysylltu â rhanddeiliaid 

a chymunedol a ddarparwyd fel rhan o'r ymgynghoriad cyhoeddus; 

 

ii) Nodi dadansoddiad o'r adborth i'r ymgynghoriad yn yr adroddiad 

gan yr ymgynghorydd annibynnol Sarah Barnett Research (Atodiad 

1); 

 

iii) Nodi sylwadau ac awgrymiadau ychwanegol a dderbyniwyd ar gyfer 

gwneud gwelliannau i ddarpariaeth frys deg ledled gogledd Cymru.   

 

iv) Nodi bod Gweithgor yr Adolygiad o’r Ddarpariaeth Frys yn awgrymu 

bod swyddogion yn parhau i weithio ar amrywiadau o opsiwn 1 a 

hefyd y pwyntiau a godwyd mewn ymateb i’r ymgynghoriad; a 

 

v) Gytuno ar yr argymhellion gan y Gweithgor bod yr Awdurdod yn rhoi’r 

gorau i weithio ar opsiynau 2 a 3 ar sail yr ymwrthod clir gan y 

cyhoedd sydd i’w weld yn yr adroddiad yr ymgynghoriad. 

CEFNDIR 

11. Yn dilyn comisiynu Adolygiad o’r Ddarpariaeth Frys (ECR) gan Awdurdod 

Tân ac Achub Gogledd Cymru (yr Awdurdod) ym mis Medi 2021, 

cynhaliwyd gwaith helaeth i bennu'r sefyllfa bresennol a chwmpas y 

cynigion ar gyfer gwella. Cyflwynwyd y canfyddiadau i'r Gweithgor 

Darpariaeth Frys dan arweiniad Aelodau. Cyfarfu’r gweithgor 5 gwaith 

rhwng mis Mawrth 2023 a mis Mehefin 2023. Bu’r grŵp yn canolbwyntio ar yr 

opsiynau o ran model darparu gwasanaethau ar gyfer y dyfodol i fynd i'r 

afael â'r heriau presennol a gallu ymateb i risgiau gweithredol yn y dyfodol.    

 

12. Mae'r daith ddatblygu i benderfynu pa opsiynau i’w cyflwyno ar gyfer 

ymgynghori wedi'i cyflwyno yma Cyflwyniad PowerPoint (llyw.cymru))   

 

  

https://www.northwalesfire.gov.wales/media/341627/fire-and-rescue-authority-emergency-cover-review-options-appraisal-v4_cy.pdf


13. Rhaglen Ymgynghori  

Yn dilyn ymarfer mapio rhanddeiliaid manwl, roedd y rhaglen ymgynghori yn 

canolbwyntio ar ystod o weithgareddau ymgysylltu wedi'u teilwra i randdeiliaid.  

Roeddent yn cynnwys:   

i) Y cyhoedd   

• Datblygwyd cyfres o ddeunyddiau gwybodaeth ddwyieithog i gyfleu'r 

opsiynau ymgynghori gan gynnwys dogfen fanwl, dogfen gryno a 

fersiynau hawdd eu darllen. Ategwyd y rhain gyda phosteri a thaflenni. 

Roedd y rhain ar gael mewn digwyddiadau ymgysylltu â'r cyhoedd, ar 

wefan y Gwasanaeth, a dosbarthwyd taflenni sy’n cyfeirio pobl at y 

wefan gan staff yn y gymuned yn ystod Archwiliadau Diogel ac Iach. 

• Datblygwyd holiadur ar-lein i fesur barn, ac roedd copïau dwyieithog yn 

ogystal â phapur hawdd eu deall o'r holiadur ar gael hefyd.  

• Mabwysiadwyd cyfeiriad e-bost a rhif ffôn pwrpasol i helpu pobl i gyfleu 

eu barn a gofyn am unrhyw gymorth neu ofyn am gopïau caled o'r 

deunydd gwybodaeth neu'r holiadur y gellid eu dychwelyd trwy gyfeiriad 

post am ddim.    

• Cynhaliwyd cyfanswm o 17 digwyddiad ymgysylltu cymunedol ar draws 

rhanbarth gogledd Cymru, gan gynnwys dau ohonynt ar-lein, pob un 

wedi'u cynnal gan banel yn cynnwys cadeirydd annibynnol i hwyluso 

ymgysylltu, Prif Swyddog, Rheolwr Ardal a lle bo hynny'n bosibl, Aelod o'r 

Awdurdod. Mewn ymateb i adborth cynnar, diweddarwyd lleoliadau ac 

amseroedd y digwyddiadau ymgysylltu â'r gymuned i gynnwys cynnal 

cyfarfodydd yn yr ardaloedd a enwir ar gyfer cau gorsafoedd o bosibl fel 

rhan o Opsiwn 3.  

• Yn ogystal, anfonwyd gwybodaeth at ystod eang o randdeiliaid ar 

gronfa ddata ymgyngoreion y Gwasanaeth drwy e-bost; codwyd posteri 

i hysbysebu'r digwyddiadau ymgysylltu a'r cyfle i gymryd rhan yn yr 

ymgynghoriad; gosodwyd hysbysebion yn y cyfryngau print lleol a'u 

gwefannau digidol cysylltiedig; a defnyddiwyd amrywiaeth o lwyfannau 

cyfryngau cymdeithasol drwy gydol y cyfnod ymgynghori i godi 

ymwybyddiaeth.  

• Roedd mynychu digwyddiadau blynyddol lleol yn helpu i godi 

ymwybyddiaeth bellach o'r ymgynghoriad ac roedd y rhain yn cynnwys 

Eisteddfod Genedlaethol Boduan, Gwynedd; Sioe Môn ar faes Sioe Môn; 

Sioe Dinbych a Fflint yn Ninbych; Sioe Sir Feirionnydd, Harlech; a Sioe 

Cerrigydrudion.  

   

  



ii) Ymgynghori â Staff  

• Cynhaliwyd ymgynghoriad ag aelodau o staff yn ystod rhaglen o 

ymweliadau gan uwch reolwyr a Phrif Swyddogion i orsafoedd tân; 

mewn seminarau a gynhaliwyd ar gyfer rheolwyr canol a rheolwyr 

goruchwylio; trwy sesiynau briffio gwylfa gorsafoedd gan swyddogion 

cymorth gorsafoedd a rheolwyr canol.   

• Roedd sianeli cyfathrebu mewnol hefyd yn helpu i godi ymwybyddiaeth 

reolaidd o'r ymgynghoriad ymhlith staff – gan gynnwys Diweddariad y Prif 

Swyddog Tân yn y Crynodeb Wythnosol a gwybodaeth ar y fewnrwyd.   

• Cynhaliwyd ymgysylltiad â chyrff Cynrychiolwyr Staff drwy'r Fforwm 

Ymgynghorol ar y Cyd.    

• Cafodd cwestiynau cyffredin eu casglu o ymweliadau â gorsafoedd a'u 

datblygu a'u diweddaru drwyddi draw, ac roeddent ar gael trwy 

fewnrwyd y Gwasanaeth.   

 

iii) Gwneuthurwyr Penderfyniadau  

• Darparwyd cyfleoedd ymgysylltu gyda Chynghorwyr Gogledd Cymru, 

Aelodau Senedd Cymru ac Aelodau Senedd y DU.   

• Cyfarfu'r Prif Swyddog Tân â'r holl wleidyddion a Phrif Weithredwyr 

Awdurdodau Lleol oedd ar gael fel rhan o'r gwaith cyn-ymgynghori a 

hefyd ar gais yn ystod yr ymgynghoriad.    

• Mae cyfarfodydd pellach gyda'r Prif Weithredwyr a'r Pwyllgorau Cyllid a 

Chraffu hefyd wedi digwydd drwy gydol y cyfnod ymgynghori.   

 

iv) Cyfryngau lleol a'r cyfryngau cymdeithasol    

• Gwahoddwyd aelodau'r cyfryngau i gyfarfod yr Awdurdod a oedd yn 

cyhoeddi'r ymgynghoriad, a threfnwyd cyfweliadau gyda 

newyddiadurwyr print a darlledu drwy gydol y cyfnod ymgynghori.   

• Cyflawnwyd ymgyrch cyfryngau cymdeithasol dwys trwy gyfrifon 

cyfryngau cymdeithasol y Gwasanaeth, gan gynnwys negeseuon 

cyfryngau cymdeithasol y talwyd amdanynt ac wedi'u targedu trwy 

Facebook yn ôl yr angen. 

 

v) Grwpiau Amrywiol  

• Cynhaliwyd gweithgareddau ymgynghori i roi cyfle i amrywiaeth o 

grwpiau amrywiol ar draws y gymuned gymryd rhan, gyda rhagor o 

fanylion am hyn yn adroddiad yr adborth ymgynghori.   

• Datblygwyd Asesiadau o'r Effaith ar Gydraddoldeb hefyd i gefnogi'r 

ymgynghoriad. Bydd y rhain yn cael eu hadolygu wrth i'r cynigion gael 

eu gweithredu.   

 

 

 



vi) Arfer Gorau 

• Er mwyn sicrhau arfer gorau, bu'r Gwasanaeth yn gweithio gyda'r 

Sefydliad Ymgynghori drwy gydol y broses, a oedd yn darparu cyngor a 

sicrwydd ansawdd mewn perthynas â cherrig milltir allweddol.  

• Roedd elfennau ychwanegol a deunyddiau ymgynghori a gyflwynwyd i 

sicrhau arfer gorau yn cynnwys datblygu mandad ymgynghori, 

cynhyrchu asesiadau effaith ar gydraddoldeb ac adran cwestiynau 

cyffredin wedi'i diweddaru'n rheolaidd ar y wefan.   

• Drwy gydol y 10 wythnos, addaswyd yr ymgynghoriad mewn ymateb i 

adborth a mabwysiadwyd dull rhagweithiol o ymdrin ag ymholiadau a 

cheisiadau am gymorth. Er enghraifft, cynyddwyd digwyddiadau 

ymgysylltu â'r gymuned i gynnwys pum digwyddiad a gynhaliwyd yn yr 

ardaloedd a nodwyd ar gyfer cau gorsafoedd o bosibl, gyda'r 

digwyddiad yng Nghonwy yn cael ei aildrefnu i fod yn gyfarfod gyda'r 

nos; ehangwyd digwyddiadau Cydraddoldeb, Amrywiaeth a 

Chynhwysedd; ac estynnwyd dyddiad cau'r ymgynghoriad. 

 

vii) Cyrff Cynrychioladol  

• Mae'r Gwasanaeth wedi ymgysylltu â chyrff cynrychioliadol drwy gydol y 

cyfnod cyn ymgynghori a’r cyfnod ymgynghori llawn a derbyniwyd 2 

opsiwn amgen ar gyfer darpariaeth frys ar gyfer y dyfodol gan Undeb y 

Brigadau Tân (FBU). Bydd y rhain yn cael eu hadolygu yn erbyn y meini 

prawf a ddefnyddir i ddatblygu'r opsiynau ymgynghori.  

 

viii) Ymatebion 

• Ar ddiwedd yr ymgynghoriad, derbyniwyd 1500 o ymatebion ar-lein 

drwy'r holiadur ar-lein, yn ogystal â 226 o holiaduron papur a gwblhawyd, 

llawer mwy nag unrhyw ymateb o unrhyw broses ymgynghori blaenorol 

gan y Gwasanaeth. Yn gyfan gwbl, ymatebodd  1248 aelod o'r cyhoedd 

a 191 aelod o staff, roedd 288 o ymatebion heb eu datgan. 

• Ymatebodd 33 o randdeiliaid neu sefydliadau partner.   

• Mae'r adroddiad gan Sarah Barnett Research yn Atodiad 1 yn crynhoi'r 

ymatebion a gafwyd gan yr holl randdeiliaid a’r prif ganfyddiadau a 

themâu allweddol.  

 

ix) Cyfarfodydd Grŵp Darpariaeth Frys  

• Er mwyn cadw at y broses o bennu'r gyllideb, bydd angen cynnal 

cyfarfodydd pellach o’r Grŵp Darpariaeth Frys cyn adrodd i'r Awdurdod 

Llawn ar 18 Rhagfyr 2023 lle gellir gwneud penderfyniad ar unrhyw 

newidiadau i drefniadau darpariaeth frys ar ôl Ebrill 2024. 

  



• Ar y 5 Hydref 2023 bu i’r Gweithgor yr Adolygiad o’r Ddarpariaeth Frys 

cyfarfod a chafwyd cyflwyniad yn eu hatgoffa o amcanion yr Adolygiad 

o’r Ddarpariaeth Frys, y meini prawf gwerthuso (ym mharagraff 17 o’r 

papur hwn) a chanfyddiadau’r ymgynghoriad. 

• Cafodd aelodau Panel Gweithredol yr Awdurdod ddiweddariad canol 

cyfnod yn eu cyfarfod ar 18 Medi 2023.  

 

14. Ym mis Ebrill 2023, ymgysylltodd y tCI, sef sefydliad dielw sydd wedi hen ennill 

ei blwyf, sy’n hybu ymgynghori o ansawdd uchel gyda’r cyhoedd a 

rhanddeiliaid yn y sectorau cyhoeddus, preifat a gwirfoddol. Maen nhw 

wedi cael eu defnyddio gan lawer o Wasanaethau Tân ac Achub yn y DU 

gan gynnwys y Canolbarth a Gorllewin Cymru.   

 

15. Mae'r Sefydliad yn darparu cyngor, arweiniad ac adolygiad cymheiriaid 

cymwys i baratoi sefydliadau ar gyfer parodrwydd ymgynghori a 

mabwysiadu arferion gorau yn unol â Siarter Ymgynghori. Pan fydd yn 

fodlon bod arferion gorau ar waith, bydd tCI yn cyhoeddi tystysgrif 

parodrwydd i ymgynghori cyn i ymgynghoriad llawn gael ei gynnal i 

ddangos bod yr ymgynghoriad yn cael ei ddarparu yn unol â’r safon 

ofynnol. Ar 19 Gorffennaf 2023, dyfarnodd tCI ei 'Dystysgrif Parodrwydd i 

Ymgynghori' i'r Gwasanaeth. 

 

16. Mae'r gweithgareddau arferion gorau cyn ymgynghori yn cynnwys gwrando 

ar farn pobl drwy grwpiau ffocws a gweithdai. Mae hyn yn caniatáu ar gyfer 

cael dadansoddiad o bwy allai gael eu heffeithio ac i ba raddau, i sicrhau 

bod y dulliau cywir o gyfathrebu ac ymgysylltu â'r holl randdeiliaid yn cael 

eu hystyried cyn ymgynghori'n llawn.   

 

17. Penderfynodd Gweithgor yr Awdurdod pa opsiynau oedd yn hyfyw o ran 

bodloni meini prawf ar gyfer ymateb brys teg, cynaliadwy a chyfartal i 

bawb yng ngogledd Cymru a defnyddiodd feini prawf gwerthuso yn 

seiliedig ar:   

• Darpariaeth frys – sut mae ein peiriannau tân yn ymateb i alwadau brys.   

• Gwasanaethau amddiffyn ac atal – sut rydyn ni’n cadw eich cartrefi 

a'ch busnesau'n ddiogel.   

• Fforddiadwyedd – cadw ein gwasanaethau mor fforddiadwy â phosib, 

gan ddarparu'r gwerth gorau am arian.   

• Gweithlu – effaith newidiadau ar ein timau.  

• Gwasanaeth teg a chyfartal – bod ein hadnoddau yn y lle iawn, ar yr 

amser iawn, gyda'r sgiliau iawn.   

• Gwerth cymdeithasol – cydnabod effaith unrhyw newidiadau ar ein 

cymunedau.   



18.  Roedd hyn yn golygu na chafodd yr Opsiwn 1 gwreiddiol (sef gwneud dim 

ac aros yr un peth) ac Opsiwn 2 (a oedd yn cynnwys cynyddu adnoddau) 

eu datblygu fel opsiynau ar gyfer ymgynghoriad cyhoeddus gan nad 

oeddent yn bodloni meini prawf yr adolygiad ar gyfer ymateb brys teg, 

cynaliadwy a chyfartal.    

 

19. Er mwyn llunio'r opsiynau a fyddai'n cael eu cyflwyno ar gyfer ymgynghoriad 

llawn, ystyriodd y Gweithgor hefyd yr adborth gan y grwpiau ffocws 

rhanddeiliaid cyn ymgynghori ynghyd â'r 166 o sylwadau a gasglwyd o'r 21 

ymateb gan staff drwy'r e-bost adolygu darpariaeth frys bwrpasol. 

 

20. Arhosodd y posibilrwydd o gau gorsafoedd tân o fewn y set o opsiynau wrth 

i'r Awdurdod pleidleisio'n unfrydol o blaid ceisio adborth y cyhoedd ar sut y 

gallai gostyngiadau mewn gwasanaethau arwain at ffordd o leihau costau i 

ddeiliaid tai.   

 

21. Cyflwynwyd y 3 Opsiwn terfynol i Gyfarfod Awdurdod ar 17 Gorffennaf 2023 

lle cofnodwyd pleidlais unfrydol o blaid symud y 3 dewis ymlaen i 

ymgynghoriad cyhoeddus rhwng 21 Gorffennaf a 22 Medi 2023.  

 

22.  Yn ei gyfarfod ar 17 Gorffennaf 2023, cymeradwyodd yr Awdurdod y 

byddai’n dechrau ymgynghoriad cyhoeddus rhwng 21 Gorffennaf a 22 

Medi 2023 ar yr opsiynau diwygiedig isod:   

• Opsiwn 1 Byddai hyn yn golygu y byddai'r 12 swydd diffoddwr tân gwledig 

a'r 28 swydd diffoddwr tân amser llawn yn cael eu hailddyrannu o orsaf Y 

Rhyl a Glannau Dyfrdwy i'r 3 gorsaf newydd â staff dydd. Byddai’r 

ddarpariaeth ar gyfer y Rhyl a Glannau Dyfrdwy yn newid i fodel criw 

dydd, yn debyg i'r model sydd ar waith ar hyn o bryd ym Mae Colwyn, 

Llandudno, Bangor, Caernarfon a Chaergybi. Bydd hyn yn parhau i fod yn 

ychwanegol at ddiffoddwyr tân presennol y System Dyletswydd Ar alwad 

sy'n criwio'r ail injan dân ym mhob un o'r gorsafoedd hyn.  

 

• Opsiwn 2 Model amgen sy'n darparu gwell gwasanaeth argyfwng drwy 

gyflwyno 3 gorsaf newydd â staff dydd newydd, ond sydd hefyd yn 

gwireddu arbedion o £1.1 miliwn tuag at y cynnydd yng nghyllideb 

2024/25, sydd tua £6 miliwn ar hyn o bryd gan gyfyngu felly ar y cynnydd 

o flwyddyn i flwyddyn i £4.9 miliwn. Mae'r opsiwn hwn yn newid y model 

criwio yn y Rhyl a Glannau Dyfrdwy i fodel staff dydd, sy'n golygu mai 

diffoddwyr tân y System Dyletswydd Ar alwad yn unig sy’n rhoi’r 

ddarpariaeth gyda'r nos ac mae’n golygu bod y trydydd peiriant yn cael 

ei dynnu o Wrecsam. Mae hyn i gyd yn golygu gostyngiad o 22 swydd 

diffoddwyr tân amser llawn.    

 



• Opsiwn 3 Mae’r newidiadau'r un fath ag opsiwn 2, ond, dim ond dwy orsaf 

staff dydd sy'n cael eu cyflwyno ac mae cau 5 gorsaf dân RDS yn rhan o’r 

newidiadau hynny hefyd. Mae hyn yn ostyngiad o 36 o swyddi diffoddwyr 

tân amser llawn a 38 o swyddi diffoddwyr tân y System Dyletswydd Ar 

alwad, sy’n golygu arbedion o £2.4m gan gyfyngu ar y cynnydd mewn 

costau o flwyddyn i flwyddyn i £3.6m.  

 

23. Yn ystod wythnos 8 yr ymgynghoriad 9 wythnos, mewn ymateb i adborth, 

penderfynwyd ymestyn y cyfnod ymgynghori hyd at 30 Medi i ganiatáu 

mwy o amser ar gyfer ymatebion.   

 

24. Gellir dod o hyd i ddatblygiad yr opsiynau i'w cyflwyno yma Cyflwyniad 

PowerPoint (llyw.cymru) 

 

25. Er mwyn sicrhau bod yr holl dystiolaeth o’r ymateb i'r ymgynghoriad yn cael 

ei dadansoddi a'i hadrodd yn gywir, mae'r Gwasanaeth wedi penodi 

ymgynghorydd ymchwil annibynnol, Sarah Barnett Research. Rhoddodd yr 

ymgynghorydd ddiweddariadau wythnosol, crynodeb canol cyfnod ac 

adroddiad dadansoddi cryno’r ymgynghori llawn a gynhwysir yn Atodiad 1.   

 

  

https://www.northwalesfire.gov.wales/media/341627/fire-and-rescue-authority-emergency-cover-review-options-appraisal-v4_cy.pdf
https://www.northwalesfire.gov.wales/media/341627/fire-and-rescue-authority-emergency-cover-review-options-appraisal-v4_cy.pdf


GOBLYGIADAU 

Amcanion Llesiant Rhaid i’r ymgynghoriad fodloni rhwymedigaethau'r 

Awdurdod o dan Ddeddf Llesiant Cenedlaethau'r 

Dyfodol (Cymru) 2015.  

Cyllideb Mae goblygiadau'r gyllideb ymgynghori wedi cael 

cyhoeddusrwydd yng nghwestiynau cyffredin yr 

ymgynghoriad ac wedi cael eu cyflwyno i'r 

Pwyllgor Cyllideb, Monitro a Chaffael.  

Cyfreithiol Mae ein deddfwriaeth yn ei gwneud yn ofynnol i'r 

Awdurdod ymgynghori â’r cyhoedd ar 

newidiadau i'n darpariaeth frys. Mae 

ymgynghoriad yr ECR a'r arferion gorau y mae'r 

Gwasanaethau yn eu dilyn fel yr argymhellwyd 

gan y Sefydliad Ymgynghori yn cefnogi'r 

Awdurdod i fodloni'r gofynion hyn.  

Staffio Mae'r Gwasanaeth wedi cynnal ymgynghoriad 

uniongyrchol helaeth gyda staff a'u cyrff 

cynrychiadol yn ystod y cam cyn-ymgynghori ac 

mae hyn yn parhau yn ystod yr ymgynghoriad 

cyhoeddus llawn. Fodd bynnag, wrth benderfynu 

ar yr opsiynau yr ymgynghorir â nhw amdanynt, 

bydd y newidiadau arfaethedig o fewn yr 

opsiynau yn effeithio ar staff.  

Cydraddoldeb/Hawliau 

Dynol/y Gymraeg 

Mae Swyddog Cydraddoldeb, Amrywiaeth a 

Chynhwysiant y Gwasanaeth wedi creu amserlen 

o ddigwyddiadau ymgysylltu â grwpiau 

Cydraddoldeb, Amrywiaeth a Chynhwysiant drwy 

gydol yr ymgynghoriad. Mae'r arfer gorau y mae'r 

Gwasanaeth yn ei ddilyn a sicrwydd ansawdd yr 

ymgynghoriad gan y Sefydliad Ymgynghori yn 

sicrhau ffocws ar ofynion yr Awdurdod yn y maes 

hwn. 

Risgiau Mae’r ECR a’i ymgynghoriad yn lleihau'r risgiau o 

beidio â gallu gosod cyllideb gytbwys ac ymateb i 

argyfyngau yn effeithiol ac yn effeithlon yng 

nghymunedau gogledd Cymru.  

 


